
Broj: 01-11-4-61-8/21 
Tuzla, 18.03.2021. godine 
 
 
Na osnovu člana 70. stav (1), (2), (3) i (6) Zakona o javnim nabavkama (“Službeni glasnik 
BiH“, broj: 39/14), ), člana 21. Statuta JU Službe za zapošljavanje Tuzlanskog kantona broj: 
01/1-1-45/2-17-1 od 26.09.2017. godine,  broj: 01/1-1-45/2-17-1/19 od 19.08.2019. godine i 
broj: 01-02-541/P-5/19-4 od 21.01.2020. godine i preporuke Komisije za javne nabavke date 
u Zapisniku o pregledu i ocjeni ponuda broj: 01-11-4-61-7/21 od 15.03.2021. godine,                 
direktor donosi: 
 

 
O D L U K U 

 o izboru najpovoljnijeg ponuđača 
 

 
Član 1. 

 
Za najpovoljniju ponudu za nabavku kancelarijskog materijala bira se ponuda ponuđača   
R&S doo Sarajevo-Vogošća sa ukupnom cijenom u iznosu od 24.850,82 KM bez PDV-a. 

 
Član 2. 

 
Po pravosnažnosti ove Odluke, Ugovorni organ će pozvati izabranog ponuđača radi 
zaključenja Ugovora kojim će se regulisati međusobna prava i obaveze vezane za 
predmetnu nabavku shodno uslovima Ugovornog organa navedenim u tenderskoj 
dokumentaciji i zakonskim propisima koji regulišu postupke ugovaranja. 
 

Član 3. 

 

Ova Odluka objavit će se na web stranici JU Služba za zapošljavanje Tuzlanskog kantona – 

www.szztk.ba, istovremeno s upućivanjem ponuđačima koji su učestvovali u postupku javne 

nabavke. 

O b r a z l o ž e nj e 
 
Na osnovu Odluke o pokretanju postupka broj: 01-11-4-61/21 od 27.01.2021. godine i 
Obavještenja o nabavci objavljenog na portalu javnih nabavki “e–nabavke“ broj obavještenja: 
647-7-1-4-3-8/21, objavljeno dana 04.02.2021. godine, putem konkurentskog zahtjeva za 
dostavu ponuda pokrenut je postupak javne nabavke kancelarijskog materijala. 
Kriterij za dodjelu Ugovora je najniža cijena ponude, u skladu sa članom 64. stav (1) tačka b) 
Zakona o javnim nabavkama.  
U predmetnom postupku nabavke urađena je Odluka o izmjeni tenderske dokumentacije 
broj: 01-11-4-61-2/21 od 11.02.2021. godine, koja je objavljena na portalu javnih nabavki. 
Također, urađena je i Odluka o izmjeni i dopuni tenderske dokumentacije broj: 01-11-4-61-
5/21, koja je postavljena na portal javnih nabavki i objavljena Ispravka za obavještenje o 
nabavci broj: 647-7-1-4-8-12/21 od 04.03.2021. godine. 



 

Za predmetnu nabavku predviđena je e-aukcija u skladu sa Pravilnikom o uslovima i načinu 
korištenja e-aukcije („Službeni glasnik BiH“, broj: 66/16). 
Rok za dostavljanje ponuda bio je 12.03.2021. godine do 10:30 sati. 
Javno otvaranje ponuda je održano 12.03.2021. godine u 11:00 sati u prostorijama             
JU Službe za zapošljavanje Tuzlanskog kantona. 
 
Na osnovu Zapisnika sa otvaranja ponuda broj: 01-11-4-61-6/21 od 12.03.2021. godine, 
utvrđeno je da su za predmetnu javnu nabavku blagovremeno dostavljene četiri (4) ponude, i 
to: 

1. Svjetlostkomerc dd Sarajevo sa cijenom u iznosu od 30.960,08 KM bez PDV-a, 
2. Alfadivit doo Živinice sa cijenom u iznosu od 31.331,11 KM bez PDV-a, 
3. Aero Exclusive doo Sarajevo, Podružnica Tuzla sa cijenom u iznosu od 30.813,49 

KM bez PDV-a i  
4. R&S doo Sarajevo- Vogošća sa cijenom u iznosu od 24.850,82 KM bez PDV-a.. 

 
Dana 15.03.2021. godine Komisija za javne nabavke je otpočela pregled i ocjenu ponuda. 
Nakon pregleda i ocjene ponuda, Komisija je utvrdila da tri ponude ne ispunjavaju sve 
uslove, tražene tenderskom dokumentacijom i izmjenama i dopunama tenderske koje su 
sastavni dio tenderske, a to su: 

1. Svjetlostkomerc dd Sarajevo, 
2. Alfadivit doo Živinice i 
3. Aero Exclusive doo Sarajevo, Podružnica Tuzla. 

 
Komisija je konsatovala da ponuđač Svjetlostkomerc dd Sarajevo ne ispunjava sve uslove, 
obzirom da nije dostavio popunjen i ovjeren Obrazac za cijenu ponude, a koji je usklađen 
sa posljednjim izmjenama tenderske dokumentacije, objedinjenim u Odluci o izmjeni 
tenderske dokumentacije broj: 01-11-4-61-5/21 od 03.03.2021. godine. Naime, tačkom V 
ove Odluke, propisano je da će u skladu sa promjenama biti objavljen izmjenjeni Obrazac 
za cijenu, a što je i učinjeno na portalu ejn.gov.ba te su svi zainteresirani ponuđači mogli 
isti preuzeti.  
Tačkom 4.4. tenderske dokumentacije broj: 01-11-4-61-1/21 od 04.02.2021. godine, 
propisano je da su ponuđači  dužni dostaviti popunjen obrazac za cijenu ponude u skladu sa 
svim zahtjevima koji su definisani, za sve stavke koje su sadržane u obrascu za cijenu 
ponude. U slučaju da ponuđač propusti popuniti obrazac u skladu sa postavljenim 
zahtjevima, za sve stavke koje su navedene, njegova ponuda će biti odbačena.  
Obzirom da je Odlukom o izmjeni tenderske dokumentacije, a samim tim i izmjenjenim 
Obrascem za cijenu, došlo do značajnih promjena u samom opisu tražene robe, a koja je od 
izuzetnog značaja kod određivanja cijene ponude, ponuđač je imao obavezu da preuzme 
navedeni Obrazac, kako bi Ugovorni organ bio siguran koju robu nudi po određenoj cijeni. 
Obzirom na naprijed navedeno, Komisija za javne nabavke je konstatovala da je navedena 
ponuda neprihvatljiva za Ugovorni organ. 
 

Kada je u pitanju ponuđač Alfadivit doo Živinice, Komisija je utvrdila da isti ne ispunjava sve 
tražene uslove, obzirom da nije ispunio uslove tražene tačkom 3.4.2. pod b) i tačkom 3.4.2. 
pod c) Odluke o izmjeni i dopuni tenderske dokumentacije, broj: 01-11-4-61-5/21 od 03.03.2021. 
godine.  

Naime, tačkom 3.4.2. pod b) Odluke o izmjeni tenderske dokumentacije, broj: 01-11-4-61-
5/21 od 03.03.2021. godine, tražena je dostava potvrde o uspješnoj realizaciji najmanje jednog 
ugovora o isporuci roba- kancelarijskog materijala  koje su predmet ove nabavke u prethodnoj godini, 
a čija vrijednost nije manja od od 30.000,00 KM bez PDV-a.  

U svrhu ispunjavanja ovog uslova, navedeni ponuđač je dostavio potvrdu izdatu od Grada 
Živinice, broj: 01/2-04-89/2159/20 od 17.09.2020. godine, kojom se potvrđuje da je privredni 
subjekt „Alfadivit“ doo Živinice izvršio posao po ugovoru čija je realizacija bila tokom 
2018./2019. godine (iznos od 15.423,56 sa PDV-om), te potvrdu izdatu od JZU „Dom 
zdravlja“ Živinice, broj: 04-2742-1/20 od 16.09.2020. godine (iznos 15.079,47 KM), kojom se 
potvrđuje uspješna realizacija ugovora u 2019. godini. 



 

Pored navedenog, ponuđač Alfadivit doo Živinice, nije ispunio ni uslov tražen tačkom 3.4.2. 
pod c) Odluke o izmjeni i dopuni tenderske dokumentacije, kojom je traženo da ponuđač dostavi, 
ukoliko nudu ekvivalentne artikle, potvrdu ili drugi odgovarajući dokaz kojim dokazuje da je ispis 
stranica jednak ili veći od 1000 ispisa po jednom toneru. Navedenom tačkom tražena je dostava 
ovog dokaza u originalu ili ovjerenoj kopiji. 
Alfadivit doo Živinice je dostavio izjave prevedene od sudskog tumača, ali koje nisu original ili 
ovjerena kopija originala. 

Temeljem naprijed navedenog, Komisija je konstatovala da je ponuda ponuđača Alfadivit doo 
Živinice, neprihvatljiva za Ugovorni organ. 

 

Na koncu, ponuda ponuđača Aero Exclusive doo Sarajevo PJ Tuzla je ocijenjena kao neprihvatljiva, 
obzirom da isti, također nije ispunio uslove tražene tačkom 3.4.2. pod b) Odluke o izmjeni i 
dopuni  tenderske dokumentacije, broj: 01-11-4-61-5/21 od 03.03.2021. godine, a kojom je tražena 
dostava potvrde o uspješnoj realizaciji najmanje jednog ugovorra o isporuci roba- kancelarijskog 
materijala  koje su predmet ove nabavke u prethodnoj godini, a čija vrijednost nije manja od od 
30.000,00 KM bez PDV-a.  
Navedeni ponuđač je u svrhu ispunjavanja ovog uslova, dostavio potvrdu izdatu od strane Mi-Bospo 
Tuzla, a u kojoj se potvrđuje uspješna realizacija ugovora u periodu od 01.01.-31.12.2019. godine, a 
što znači da isti nije realizovan u prethodnoj, 2020. godini, kako je to traženo. 
 
Kada je u pitanju ponuda ponuđača R&S doo Sarajevo-Vogošća, Komisija je, nakon pregleda i 
analize, utvrdila da ista ispunjava sve tražene uslove i da je prihvatljiva za Ugovorni organ. 
Obzirom na navedeno, Komisija je dala prijedlog da se donese Odluka o izboru i Ugovor dodijeli 
ponuđaču R&S doo Sarajevo-Vogošća, u ukupnom iznosu od 24.850,82 KM bez PDV-a, obzirom da 
je njegova ponuda jedina prihvatljiva i u okvirima je procjenjene vrijednosti  javne nabavke. 

 

U predmetnom postupku javne nabavke, predviđena je e-aukcija, ali ista nije zakazana, obzirom da 
se nisu stekli uslovi predviđeni članom 3) stav 3) Pravilnika o uslovima i načinu korištenja e-aukcije. 
 
Sve naprijed opisano je detaljno obrazloženo u Zapisniku o pregledu i ocjeni ponuda, broj: 01-11-4-
61-7/21 od 15.03.2021. godine, koji je dostavljen direktoru na uvid. 
 
Prilikom donošenja ove Odluke, direktor je utvrdio da je Komisija za javne nabavke, prilikom 
analize i ocjene dostavljenih ponuda u svemu postupila, u skladu sa Zakonom o javnim 
nabavkama i podzakonskim aktima koji regulišu ovu oblast. Obzirom na navedeno, Ugovorni 
organ nije našao  nepravilnosti u radu Komisije, koji bi eventualno bili osnov za neprihvatanje 
njihove preporuke. 
Shodno odredbama Zakona o javnim nabavkama, podzakonskim aktima i općim aktima 
Službe, kriterijumu za vrednovanje ponuda “najniža cijena ponude“, donosi se Odluka o 
izboru najpovoljnijeg ponuđača, kojom se Ugovor u predmetnom postupku javne nabavke 
robe- kancelarijskog materijala dodjeljuje ponuđaču R&S doo Sarajevo-Vogošća sa cijenom 
u iznosu 24.850,82 KM bez PDV-a. 
 
Iz navedenih razloga, primjenom člana 64. stav (1) tačka b), člana 70. stav (1), (2), (3) i (6) i 
člana 89. stav (1) Zakona o javnim nabavkama, odlučeno je kao u članu 1. ove Odluke.   
 
 
POUKA O PRAVNOM LIJEKU: 
 
Ukoliko ponuđač smatra da je Ugovorni organ u toku datog postupka dodjele Ugovora izvršio 
povrede Zakona ili podzakonskih akata ima pravo da pokrene žalbeni postupak u roku od 5 
dana od dana prijema ove Odluke, u skladu sa članom 101. stav (5) Zakona o javnim 
nabavkama (“Službeni glasnik BiH“, broj: 39/14). 
 



 

U skladu sa članom 99. Zakona žalba se podnosi u pisanoj formi u dovoljnom broju 
primjeraka, a koji ne može biti manji od tri, kako bi mogla biti uručena izabranom ponuđaču i 
drugim strankama u postupku. 
 
 
DOSTAVLJENO:        
1. R&S doo Sarajevo 
2. Aero Exclusive doo Sarajevo, Podružnica Tuzla 
3. Svjetlostkomerc dd Sarajevo 
4. Alfadivit doo Živinice                    
5. Sektor za finansije i računovodstvo 
6. Sektor za pravne i opće poslove 
7. a/a 
 
 
Pripremila: 
mr.iur Ahmetović Berisa, bachelor prava 
Stručni saradnik za javne nabavke, opće i pravne poslove 
 
 

 
        
                                                                                                                 DIREKTOR 

 

                                                                                                  Edina Isaković, prof.informatike 

 

 


